
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ 
ԿՐԹԱՀԱՄԱԼԻՐ» ԵՎ «ՃԳՆԱԺԱՄԱՅԻՆ ԿԱՌԱՎԱՐՄԱՆ ՊԵՏԱԿԱՆ ԱԿԱԴԵ-
ՄԻԱ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ՄԻԱՁՈՒԼ-
ՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ ԿՐԹԱՀԱՄԱԼԻՐ» ՊԵՏԱԿԱՆ ՈՉ 
ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ, ԳՈՒՅՔ ՀԵՏ ՎԵՐՑ-
ՆԵԼՈՒ ԵՎ ԱՄՐԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ 

ԳՈՐԾԵՐԻ ՆԱԽԱՐԱՐՈՒԹՅԱՆ ԿՐԹԱՀԱՄԱԼԻՐ» ՊԵՏԱԿԱՆ ՈՉ ԱՌԵՎՏՐԱ-
ՅԻՆ ԿԱԶՄԱԿԵՐՊՈՒԹՅԱՆ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ ԵՎ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ 
ՆՈՅԵՄԲԵՐԻ 9-Ի N 1791-Ն ԵՎ 2005 ԹՎԱԿԱՆԻ ՀՈՒՆԻՍԻ 29-Ի N 1055-Ն 

ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
---------------------------------------------------------------------------------------------------------------- 

 

  
Համաձայն Հայաստանի Հանրապետության քաղաքացիական օրենսգրքի 

63-րդ և 64-րդ հոդվածների, «Պետական ոչ առևտրային կազմակերպությունների 

մասին» օրենքի 5-րդ հոդվածի 2-րդ մասի, 9-րդ հոդվածի, 13-րդ հոդվածի 2-րդ 

մասի «դ» և «զ» կետերի և 3-րդ մասի, 24-րդ հոդվածի և «Նորմատիվ իրավական 

ակտերի մասին» օրենքի 37-րդ հոդվածի` Հայաստանի Հանրապետության կառա-

վարությունը    ո ր ո շ ու մ    է. 

1. «Հայաստանի Հանրապետության ներքին գործերի նախարարության կրթա-

համալիր» պետական ոչ առևտրային կազմակերպությունը (գրանցման ամսաթիվն ու 

համարը՝ 15.09.2009 թ., N 290.210.03884) և «Ճգնաժամային կառավարման պետական 

ակադեմիա» պետական ոչ առևտրային կազմակերպությունը (գրանցման ամսաթիվն 

ու համարը՝ 14.07.2003 թ., N 286.210.05045) միաձուլման ձևով վերակազմակերպել՝ 

ստեղծելով «Հայաստանի Հանրապետության ներքին գործերի նախարարության 

կրթահամալիր» պետական ոչ առևտրային կազմակերպություն (քաղաք Երևան, 

Ծովակալ Իսակովի 29)։  

2. Սահմանել, որ՝  

1) «Հայաստանի Հանրապետության ներքին գործերի նախարարության 

կրթահամալիր» և «Ճգնաժամային կառավարման պետական ակադեմիա» պետական 

ոչ առևտրային կազմակերպությունների իրավահաջորդը «Հայաստանի Հանրա-

պետության ներքին գործերի նախարարության կրթահամալիր» պետական ոչ 

առևտրային կազմակերպությունն է, և վերջինիս են անցնում միաձուլված իրա-

վաբանական անձանց իրավունքներն ու պարտականությունները՝ փոխանցման 

ակտերին համապատասխան. 

2) «Հայաստանի Հանրապետության ներքին գործերի նախարարության 

կրթահամալիր» և «Ճգնաժամային կառավարման պետական ակադեմիա» պետական 

ոչ առևտրային կազմակերպությունների միաձուլման ձևով վերակազմակերպման 

հետ կապված ծախսերն իրականացվում են «Հայաստանի Հանրապետության 

ներքին գործերի նախարարության կրթահամալիր» պետական ոչ առևտրային 

կազմակերպության միջոցների հաշվին: 

3. «Հայաստանի Հանրապետության ներքին գործերի նախարարության 

կրթահամալիր» ու «Ճգնաժամային կառավարման պետական ակադեմիա» պետա-

կան ոչ առևտրային կազմակերպություններին ամրացված անշարժ և շարժական 

գույքը հետ վերցնել և անհատույց օգտագործման իրավունքով ամրացնել «Հայաստանի 

Հանրապետության ներքին գործերի նախարարության կրթահամալիր» պետա-

կան ոչ առևտրային կազմակերպությանը: 

4.  Հաստատել «Հայաստանի Հանրապետության ներքին գործերի նախարա-

րության կրթահամալիր» պետական ոչ առևտրային կազմակերպության կանո-

նադրությունը՝ համաձայն հավելվածի: 

5. «Պետական ոչ առևտրային կազմակերպությունների մասին» օրենքի 13-րդ 

հոդվածի 2-րդ մասի «գ» և «է» կետերով ու 14-րդ հոդվածով նախատեսված լիազո-

րությունները վերապահել Հայաստանի Հանրապետության ներքին գործերի նախա-

րարությանը (այսուհետ՝ նախարարություն):  

6. Սահմանել, որ՝  

1) «Հայաստանի Հանրապետության ներքին գործերի նախարարության 

կրթահամալիր» պետական ոչ առևտրային կազմակերպության գործունեության 

առարկան կրթական, գիտական, փորձագիտական, խորհրդատվական, ուսումնագի-

տաարտադրական, հրատարակչական գործունեության իրականացումն է. 

2) «Հայաստանի Հանրապետության ներքին գործերի նախարարության կրթա-

համալիր» պետական ոչ առևտրային կազմակերպության գործունեության նպա-

տակներն են` 

ա. հանրային անվտանգության ոլորտում, այդ թվում՝ ոստիկանական և 

փրկարարական կրթությամբ մասնագետների պատրաստումը,  

բ. ոստիկանության և փրկարար ծառայության կրտսեր, միջին, ավագ, 

գլխավոր և բարձրագույն խմբերի պաշտոններ զբաղեցնող ծառայողների վերա-

պատրաստումը, ինչպես նաև նախարարության կարիքների համար համապա-

տասխան մասնագիտությամբ բարձրագույն կրթություն ունեցող անձանց վերապատ-

րաստումը, 

գ. քաղաքացիական պաշտպանության և արտակարգ իրավիճակներում 

բնակչության պաշտպանության բնագավառում մասնագետների պատրաստումը,   

դ. քաղաքացիական պաշտպանության և արտակարգ իրավիճակներում 

բնակչության պաշտպանության ոլորտներում Հայաստանի Հանրապետության պե-

տական կառավարման և տեղական ինքնակառավարման մարմինների, կազմակեր-

պությունների (անկախ կազմակերպական-իրավական ձևից) ղեկավար անձնակազմի, 

մասնագետների, Հայաստանի Հանրապետության կրթական համակարգում այդ 

ոլորտները դասավանդող ուսուցիչների, պրոֆեսորադասախոսական անձնակազմի 

վերապատրաստումը, 

ե. գիտամանկավարժական կադրերի պատրաստումը և վերապատրաստումը, 

զ. իրավաբանական կրթությամբ մասնագետների պատրաստումը և վերա-

պատրաստումը, 

է. բնակչության շրջանում գիտելիքների տարածումը, այդ թվում՝ արտակարգ 

իրավիճակներին դիմակայելու վերաբերյալ, քաղաքացիական պաշտպանության 

հարցերով բնակչության ուսուցման կազմակերպումն ու իրականացումը, բնակչության 

կրթական և մշակութային մակարդակի բարձրացումը,  

ը. նախարարության կառավարման, այդ թվում՝ ոստիկանության գործունեու-

թյան, քաղաքացիական պաշտպանության և արտակարգ իրավիճակներում բնակչու-

թյան պաշտպանության, միգրացիայի ոլորտներում իրավակիրառ պրակտիկայի և 

վարչարարության վերլուծությունը, հիմնախնդիրների գիտական մշակումը, իրա-

վագիտության բնագավառում հետազոտությունների իրականացումը, 

թ. ուսումնական, ուսումնամեթոդական գրականության ստեղծումն ու հրա-

տարակումը, գիտելիքների տարածումը, 

ժ. կրթության որակի ապահովումը և բարելավման համապատասխան համա-

կարգի ներդրումը, իր իրավասության սահմաններում միջազգային համագործակցու-

թյան և հանրային կապերի զարգացումը, 

ժա. կրթական գործընթացի անընդհատության, թափանցիկության և հրա-

պարակայնության ապահովումը, 

ժբ. սովորողի` ազգային, բարոյական և համամարդկային արժեքների ոգով 

դաստիարակումը, սովորողների մեջ քաղաքացիական դիրքորոշման, հմտություն-

ների և աշխատանքի նկատմամբ պատասխանատվության արմատավորումը` 

ժողովրդավարական և քաղաքացիական հասարակության կառավարման պայման-

ներում:  

7. Թույլատրել «Հայաստանի Հանրապետության ներքին գործերի նախա-

րարության կրթահամալիր» պետական ոչ առևտրային կազմակերպությանն իրակա-

նացնել ձեռնարկատիրական գործունեության հետևյալ տեսակները` 

1) արհեստագործական, միջին, բարձրագույն և հետբուհական մասնագիտա-

կան կրթության կազմակերպում. 

2) ուսուցման կենտրոնների գործունեություն, դասընթացների և խմբակների 

կազմակերպում. 

3) գիտական հետազոտություններ և փորձարարական մշակումներ հասա-

րակական և հումանիտար գիտությունների բնագավառում. 

4) ծրագրային ապահովման մշակում, տվյալների մշակում և տվյալների 

բազաների հետ կապված գործունեություն` քաղաքացիական պաշտպանության և 

արտակարգ իրավիճակներում բնակչության պաշտպանության բնագավառում. 

5) խորհրդատվական, փորձագիտական ծառայություններ. 

6) հրատարակչական գործունեության իրականացում և դրա արդյունքների 

իրացում. 

7) կրթահամալիրի սովորողների և անձնակազմի համար հանրային սննդի 

կազմակերպում: 

8. Ուժը կորցրած ճանաչել Հայաստանի Հանրապետության կառավարության 

2006 թվականի նոյեմբերի 9-ի N 1791-Ն և 2005 թվականի հունիսի 29-ի N 1055-Ն 

որոշումները:  

9. Հայաստանի Հանրապետության ներքին գործերի նախարարին՝ սույն 

որոշումն ուժի մեջ մտնելուց հետո մեկամսյա ժամկետում ապահովել՝ 

1) գույքի հանձնման-ընդունման աշխատանքների կատարումը, միաձուլման 

մասին պայմանագրի և «Հայաստանի Հանրապետության ներքին գործերի նախա-

րարության կրթահամալիր» ու «Ճգնաժամային կառավարման պետական ակադեմիա» 

պետական ոչ առևտրային կազմակերպությունների փոխանցման ակտերի հաստատումը.  

2) «Հայաստանի Հանրապետության ներքին գործերի նախարարության կրթա-

համալիր» պետական ոչ առևտրային կազմակերպության պետական գրանցումը։ 

10. Սույն որոշումն ուժի մեջ է մտնում պաշտոնական հրապարակմանը հաջոր-

դող օրվանից, բացառությամբ սույն որոշման 8-րդ կետի, որն ուժի մեջ է մտնում 

«Հայաստանի Հանրապետության ներքին գործերի նախարարության կրթահամալիր» 

պետական ոչ առևտրային կազմակերպության պետական գրանցման օրվանից: 

 
  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                       ՓՈԽՎԱՐՉԱՊԵՏ                              Տ. ԽԱՉԱՏՐՅԱՆ 
 
  Երևան 

